
				এই পাতাটির মুদ্রণ সংশোধন করা প্রয়োজন। 
286 বাংলাদেশের স্বাধীনতা যুদ্ধ দলিলপত্র : দশম খন্ড
সমস্ত বাহিনী সুরমা নদীর এপারে পার করে সোজা সিলেটের দিকে ধাবিত হলাম। আমরা লামাকাজি পর্যন্ত দখল করলাম। তখনই পাকিস্তান বাহিনীর আত্মসমর্পণের কথা ঘোষিত হয়ে গেল।
প্রঃ জেনারেল জগজিৎ সিং অরোরাকে ইষ্টার্ন কমাণ্ডের প্রধান সেনাপতি নিযুক্ত করার পর মুক্তিবাহিনীর প্রদান সেনাপতি জেনারেল ওসমানীর ভূমিকা কি হয়েছিল?
উঃ জেনারেল জগজিৎ সিং অরোরাকে কমাণ্ডে দেয়ার পর জেনারেল ওসমানীই আমাদের জানালেন যে এখন জেনারেল আরোরার নেতৃত্বে যৌথ কমাণ্ড হচ্ছে। কাজেই আমাদের এলাকায় নিযুক্ত ভারতীয় জেনারেলগণের সাথে ঔ সময় থেকে সংযোগ রক্ষা করে যুদ্ধ করার জন্য তিনি আমাদের পরামর্শ দিলেন।
প্রঃ জেনারেল ওসমানী সাহেব আর কমাণ্ড করতেন না?
উঃ করতেন। তবে সরাসরিভাবে আমাদের এমন কোনও বেতারযন্ত্র ছিল না সব সময় যোগযোগ
রক্ষা করে চলার জন্য।
প্রঃ সম্মিলিত মিত্র ও মুক্তিবাহিনী মিলে ৩রা ডিসেম্বর থেকে ১৬ই ডিসেম্বর অর্থাৎ বিজয়ের পূর্ব মুহূর্ত পর্যন্ত আপনারা কিভাবে যুদ্ধ করলেন এবং কিভাবে ঢাকা প্রবেশ করলেন?
উঃ যুদ্ধনীতির কথা তো ইতিমধ্যেই বল্লাম। ঢাকার এলাকায় প্রবেশকালে কোন কোন এলাকায় মুক্তিবাহিনী ছিলেন। আবার অনেকগুলো জায়গায় ছিল যেখানে ভারতীয় বাহিনী ছিলেন না, শুধু মুক্তিবাহিনীই ছিলেন। আমার সেক্টরের একমাত্র ডাউকি সাব- সেক্টরে ভারতীয় বাহিনীর একটি ব্যাটালিয়ন গিয়েছিলেন।
এছাড়া মূল সিলেট এলাকায় ভারতীয় বাহিনী তাদের ব্যাটালিয়ন নিয়োগ করেছিলেন। কিন্তু সুনামগঞ্জ, টেংরাটিলা, ছাতক এসব এলাকাতে একমাত্র মুক্তিবাহিনীই এককভাবে প্রবেশ নিয়েছিলেন।
প্রঃ ঢাকার দিকে কারা এগিয়েছিলেন ?
উঃ ঢাকার দিকে মেজর হায়দার ছিলেন। যেহেতু আমি সিলেট সেক্টরে ছিলাম কাজেই এ ব্যাপারে বিস্তারিত জানা নেই।
প্রঃ আপনার বিহিনীতে মোট মুক্তিযোদ্ধার সংখ্যা কত ছিল?
উঃ শেষের দিকে ১৬ই ডিসেম্বর ১৯৭১ পর্যন্ত বিশ-পচিশ হাজার হয়েছিল।
প্রঃ তালিকাভুক্ত মুক্তিযোদ্ধা কতজন ছিল বলে আপনার ধারণা?
উঃ দশ-বার হাজার, বাকী দশ-বারো হাজার ছিল তালিকার বাইরে।
প্রঃ ভারতের মাটিতে আপনি জেনারেল (তৎকালীন মেজর) জিয়াসহ এক সাথে কতদিন যুদ্ধ পরিচালনা করেছেন?
উঃ প্রায় মাসাধিক কাল। ২রা মে থেকে জুনের মাঝামাঝি সময় পর্যন্ত।
প্রঃ মেজর জিয়া কোথায় গেলেন?
উঃ জেনারেল ওসমানী সাহেব তাকে জেড ফোর্স সংগঠনের ভার দিলেন। জিয়া সাহেব ময়মনসিংহের উত্তরে তুরা নামক স্থানে স্থাপন করেছিলেন তার জেড ফোর্স-এর প্রধান কেন্দ্রস্থল।
প্রঃ এবার রণাঙ্গনের দু’একটি অভিজ্ঞতা সম্পর্কে জানতে চাই। আপনারা ঘুমাতেন কি করে?

